
ХУСУСИЙЛАШТИРИШ ЖАРАЁНЛАРИНИНГ АҲАМИЯТИ 

 

В статье рассмотрены вопросы процесс формирования 

негосударственного сектора в экономики на основе разгосударствления и 

приватизации собственности в Узбекистане. 

The article discusses the formation of the non-state sector in the economy 

through privatization and denationalizing property in Uzbekistan. 

тасарруфидан чиқариш, хусусийлаштириш, хусусий мулк, давлат мулки. 

 

Президентимиз Ислом Каримов таъкидлаганларидек, мулкчилик 

масаласини ҳал қилиш бозорни вужудга келтиришга қаратилган бутун тадбирлар 

тизимининг тамал тоши бўлиб хизмат қилади. Шунинг учун ҳам иқтисодий 

муносабатларнинг муҳим вазифаси мулкий муносабатларни тубдан ўзгартириш 

ҳисобланади. Унинг туб моҳияти мулкни ҳақиқий эгалари қўлига беришни 

тезлаштириш, тадбиркорлик учун кенг йўл очиб бериш ва янги мулк эгаси 

ҳиссини тарбиялашдан иборатдир. 

Ушбу вазифаларни амалга ошириш мақсадида республикамизда 

хусусийлаштиришнинг миллий модели ишлаб чиқилган. Бу моделга асосан 

давлат мулкини бошқа мулк шаклига ўзгартириш фақатгина уни янги 

мулкдорларга сотиш воситасида амалга оширилади, бу босқичма-босқич бўлиши 

назарда тутилган. 

Иқтисодиётда нодавлат секторининг шаклланишида мулкни давлат 

тасарруфидан чиқариш ва хусусийлаштириш жараёнларининг таъсири 

аҳамиятли бўлди. Бу борадаги ислоҳотларнинг мақсадга йўналтирилганлиги, ҳар 

томонлама асосланганлиги ва изчиллигини таъминлаш мақсадида ҳукумат 

даражасида мулкни давлат тасарруфидан чиқариш ва хусусийлаштириш дастури 

ишлаб чиқилиб, иқтисодиётнинг барча тармоқ ва соҳаларида босқичма-босқич 

амалга оширилди. 

Мамлакатимизда мулкни давлат тасарруфидан чиқариш ва хусу-

сийлаштиришнинг юқори натижаларга эришишида ҳукумат томонидан бу 

жараёнларнинг қуйидаги ўзига хос жиҳатларини белгилаб олиниши аҳамиятли 

таъсир кўрсатди: 

- мазкур жараёнларнинг асосий мақсад ва вазифаларини аниқ белгилаб 

олиш; 

- мулкни давлат тасарруфидан чиқариш ва хусусийлашти-ришнинг асосий 

тамойилларини ишлаб чиқиш ва уларга амал қилиш; 

мамлакатнинг ўзига хос ижтимоий-иқтисодий, демографик, маданий-

руҳий хусусиятларини эътиборга олиш; 

- хусусийлаштириш жараёнларини махсус меъёрий-ҳуқуқий асослар билан 

таъминлаш; 

- ҳар бир алоҳида ҳолат учун хусусийлаштиришнинг энг мақбул 

усулларини танлаб олиш; 

- мулкни давлат тасарруфидан чиқариш ва хусусийлаштириш жараён-

ларини босқичма-босқич амалга ошириш ва ҳоказо. 

Юқорида таъкидлаб ўтилган жиҳатларнинг тўлиқ эътиборга олиниши 

хусусийлаштиришда аҳамиятли кўрсаткичларга эришилишини таъминлади. 

Республикамизда 1994-2014 йиллар мобайнида 31279 та давлат корхонаси ва 

объекти хусусийлаштирилди. Биргина 2000-2014 йиллар мобайнида эса 9737 та 

давлат тасарруфидаги корхона ва объектлар хусусийлаштирилиб, улар асосида 

600 дан ортиқ акционерлик жамиятлари, 1200 дан ортиқ масъулияти чекланган 

жамиятлар, 5000 дан ортиқ хусусий корхоналар ташкил этилди. Бу даврда 

хусусийлаштиришдан тушган пул маблағлари ҳажми 870,0 млрд. сўмдан ошиб 

кетди. 

Мазкур маблағларнинг барчаси яна корхоналарнинг моддий-техника 

базасини мустаҳкамлаш, уларни техник жиҳатдан қайта қуроллантириш ва 

модернизациялаш, ишлаб чиқариш инфратузилмасини такомиллаштириш каби 

тадбирларга йўналтирилди. Ҳозирги кунда республикамиз бўйича 1 минг 100 дан 

ортиқ акциядорлик жамияти фаолият юритаётган бўлса, уларнинг умумий устав 

капитали 11 триллион 700 миллиард сўмдан зиёдни ташкил этаётир. Бу 

кўрсаткич сўнгги ўн йил ичида 5,3 баробар ўсган [1]. Юртимизда 90 дан ортиқ 

давлатнинг инвсторлари иштирокида 4 мингдан зиёд корхоналар муваффақиятли 

ишламоқда. 

Мустақиллик йилларда хусусийлаштириш борасида амалга оширилган 

чора-тадбирлар натижасида кўпгина тармоқлар, хусусан, қишлоқ хўжалиги, 

савдо, хизмат кўрсатишнинг барча тури мулкдорлар ихтиёрига тўлиқ берилди. 

Тўқимвчилик, озиқ-овқат, фармацевтика, мебелсозлик, чарм-пойабзал ишлаб 

чиқариш саноати ҳамда уй-жой секторида давлат улуши кескин камайтирилди. 

2015 йил 1 январь ҳолатига кўра, рўйхатга олинган корхоналарнинг умумий 

сонида нодавлат мулк корхоналарининг улуши 85,6 фоизга етди. Бунда 33,1 

фоизни хусусий корхоналар, 1,8 фоизини чет эл сармояси иштирокидаги 

корхоналар 50,7 фоизни бошқа мулкчилик шаклларидаги корхоналар ташкил 

этди [2]. 

Агар 1990 йилда ЯИМнинг 38,1 фоизи нодавлат секторида ишлаб 

чиқарилган бўлса, бу кўрсаткич 1998 йилда 67,7, 2005 йилда 77,8, 2013 йилда 

82,8, 2014 йилда эса 82,9 фоизни ташкил этди.  

Иқтисодиёт нодавлат секторининг шаклланишида мулкни давлат 

тасарруфидан чиқариш ва хусусийлаштириш жараёнларининг аҳамияти катта 

бўлди. 

Жумладан, мамлакатимиз ҳудудларидаги камқувватли корхоналарни 

қурилиши тугалланмаган ва бўш турган объектларни аниқлаш бўйича муайян 

ишлар олиб борилмоқда. Хусусийлаштириш, монополиядан чиқариш ва 

рақобатни ривожлантириш давлат қўмитаси маълумотларига кўра 

республикамиз бўйича 10 мингга яқин шундай корхона ва объектлар негизида 

ишлаб чиқаришни тиклаш бўйича таклифлар тайёрланди. 

Кейинги йилларда давлат активларини хусусийлаштириш дастурларига 

киритишда уларнинг молиявий-иқтисодий ҳолатидан келиб чиқиб гуруҳларга 

ажратишга ҳам катта эътибор қаратилаётганини алоҳида таъкидлаш лозим. Ўз 

аҳамияти ва хусусийлаштириш усулларига қараб гуруҳларга ажратилган 

корхоналар қуйидаги тартибда сотилиши кўрсатиб қўйилган: 

1. корхоналар (объектлар) бутунлай, акциялар пакетлари ва давлат улуши 

- очиқ биржа савдоларида тўлиқ хусусий мулкка сотилади. Ушбу гуруҳга кирган 

корхона (объектларни) хусусийлаштириш механизми жуда содда - яъни 

объектлар ёки акциялар пакетларини биржа орқали сотиш. Бунда объект ёки 

акциялар пакети савдо майдончасига қўйилади, реклама қилиш амалга 

оширилади, уларни сотишга кўмаклашувчи тегишли институтлар иштирок 

этади. Харидорларда талаб бўлмаган такдирда дастлабки сотиш нархларини 

қадам-бақадам пасайтириш механизми қўлланилади: 

сармоядорлар томонидан инвестиция мажбуриятларининг бажарилиши 

эвазига ноль қиймати бўйича танлов савдоларига қўйиладиган корхона ва 

объектлар. Ушбу гуруҳ объектлари минтақаларда (вилоятларда) танловлар эълон 

қилиш йўли билан сотилади. Ҳар бир минтақада ушбу минтақа маъмуриятининг 

раҳбари бошчилигида танлов комиссиялари тузилган. Бундай комиссия 

сармоядорлардан келиб тушган буюртмаларни кўриб чиқади, уларнинг 

корхонага қанча микдорда ва қанақа шаклда сармоя киритишни 

мўлжаллаётганлиги ҳақидаги таклифларини кўриб чиқади. Шу билан бирга 

хукумат сармоядорларга ноль харид қиймати бўйича сотилган паст рентабелли, 

зарар кўриб ишловчи, иктисодий ночор давлат корхоналарининг бюджетга ва 

бюджетдан ташқари фондлар бўйича тўловлар, шу жумладан улар бўйича 

ҳисоблаб ёзилган пенялар ва жарималар бўйича ўтган йиллардаги ишончсиз 

қарзларини ҳисобдан чиқариб ташламоқда; 

давлатга тегишли бўлган акцияларининг пакетлари халқаро тендерларни 

ташкил этиш орқали тендер асосида сотиладиган стратегик аҳамиятга эга бўлган 

корхоналар. Йирик стратегик корхоналар (учинчи гуруҳ) очиқ тендерларни 

ташкил этиш йўли билан сотилади, бу ерда якка тартибда хусусийлаштириш 

жараёни қўлланилади. Бундай тендерларда иштирок этиш учун 

хусусийлаштирилаётган корхонага инвестициялар киритиш ва уни янада 

ривожлантириш бўйича бизнес-режаларини тақдим этган сармоядорларга рухсат 

этилади. 

Давлатга тегишли бўлган акциялар пакетлари бундай тендерларда 

сотиладиган корхоналар Давлат инвестиция дастурига киритилиши мумкин, бу 

ушбу корхонани 7 йилга даромад ва фойда солиғидан озод этиш имконини 

беради. 

Бундан ташқари, акцияларнинг назорат қилиш ҳуқуқини бермайдиган 

пакетнни харид қилган, лекин корхонага катта микдорда маблағ киритган 

сармоядор Ўзбекистон Республикасининг Хусусийлаштириш, монополиядан 

чиқариш ва рақобатни ривожлантириш давлат кўмитаси билан бошқарув 

назоратини қўлга киритиш тўғрисида шартнома тузиши мумкин. 

Хусусийлаштириш жараёнларининг ойдинлигини таъмннлаш, тизимли 

хатарларни камайтириш ва сармоядорлар қўйилмаларининг ишончлилигини 

таъминлаш, давлат активларини сотишнинг умумий қулай механизмларини 

жорий этиш бўйича қабул қилинган чора-тадбирлар хусусийлаштиришнинг  

кўламли бўлишини ва иқтисодиётнинг деярли барча тармоқлари қамраб 

олинишини таъминлади.  

Ана шу ишлаб чиқилган тадбирларни ва вазифаларни амалга ошириш 

борасида ҳозирги кунда кенг кўламли ишлар олиб борилмоқда. Масалан, 

биргина 2015 йилнинг биринчи ярмида очиқ савдоларда хусусий тадбиркорлик 

субъектларига 42 бўш ва фойдаланилмаётган давлат мулки объекти сотилди. 

Оммавий ахборот воситаларида “ноль” харид қиймати бўйича сотувга қўйилган 

512 объектга доир танлов савдоларини ўтказиш шартлари эълон қилинди ва 

дастлабки савдолар якунига кўра, 141 объект 6,7 миллион доллар ва 145,1 

миллиард сўм миқлорида инвестиция киритиш ҳамда 3,7 минг иш ўрни ташкил 

этиш шарти билан сотилди ҳамда иқтисодиётда давлат иштирокини янада 

қисқартириш мақсадида иқтисодиётда хусусий мулкнинг улуши ва аҳамиятини 

ошириш мақсадида давлат акцияларининг 104 пакети савдога чиқарилди, 

акцияларнинг 14 пакети хусусий мулкдорларга сотилди, шунингдек, 27 

корхонада давлат улуши хўжалик юритувчи жамиятларнинг устав капиталига 

берилди[3]. 

Шундай қилиб, Ўзбекистонда босқичма-босқич олиб борилган мулкни 

давлат тасарруфидан чиқариш ва хусусийлаштириш натижаларининг 

самарасини қуйидагилар билан изоҳлаш ўринлидир: 

1. Хусусийлаштириш жараёнларининг бошланиши ва уни амалга ошириш 

мамлакатимизда хусусий мулкчиликни, тадбиркорликни ривожлантиришга кенг 

йўл очди. Шу туфайли иқтисодиётнинг барча соҳа ва тармоқларида хусусий 

корхоналар вужудга келди. Уларда самарали меҳнатни рағбатлантирувчи янги 

мотивлар пайдо бўлди. Аҳоли орасида мулкдорлар қатлами шаклланди ва улар 

мамлакат ижтимоий-иқтисодий ривожида муҳим куч сифатида роль ўйнамоқда. 

2. Давлатнинг мулкка мутлақ эгалигига барҳам берилди ва иқтисодиётда 

рақобат муҳити шаклланиши бошланди. 2015 йилнинг 1 январь ҳолатига кўра 

иқтисодиётда фаолият кўрсатаётган корхоналарнинг 85,6%и нодавлат мулк 

шаклидаги корхоналар ҳисобланади.  

3. Мулкни давлат тасарруфидан чиқариш за хусусийлаштириш натижасида 

иқтисодиётда муҳим таркибий ўзгаришлар амалга оширилди. Саноат, қурилиш, 

қишлоқ хўжалиги ва бошқа тармоқ ва соҳаларда амалда кўп укладлилик 

шаклланди ва кенг кўламда фаолият кўрсатаяпти. Қишлоқ хўжалигида оила 

меҳнатига асосланган фермерлик ва шахсий томорқа ерларида деҳқон хўжалиги 

укладлари шаклланди ва ривожланиб бормоқда. Бугун мамлакатимиз қишлоқ 

хўжалигида деярли ҳамма маҳсулотлар хусусий мулкчилик шаклидаги 

хўжаликларда ишлаб чиқарилмоқда. 

4. Мулкни давлат тасарруфидан чиқариш ва хусусийлаштириш Ўзбекистон 

иқтисодиёти ва унинг корхоналарини чет мамлакатлар иқтисодиётига 

интеграциялашув жараёнлари бошланишига асос яратди ҳамда 

хусусийлаштирилган мулк негизида қўшма корхоналар барпо этиш тезлашди. 

2015 йил 1 январь ҳолатига кўра мамлакатимизда фаолият юритаётган хорижий 

инвестициялар иштирокидаги корхоналар сони 4 ярим мингдан зиёдни ташкил 

этди. 

5. Иқтисодиётнинг турли соҳаларида фаолият юритаётган паст рентабелли, 

сурункали зарар билан ишлаётган корхоналарни хусусийлаштиришнинг янги 

механизмлари жорий этилиши, ишлаб чиқаришга киритилаётган инвестициялар 

миқдорининг ортишига олиб келди. Бу ўз навбатида корхоналарнинг дебиторлик 

ва кредиторлик қарзларининг камайиши, уларнинг тўлов қобилияти ошиши ва 

фаолиятининг барқарорлашишига, умуман ишлаб чиқариш (хизмат 

кўрсатиш)нинг модернизациялашувига замин бўлди. 

6. 2014 йилда ЯИМ умумий ҳажмининг 82,9 фоизи иқтисодиётнинг 

нодавлат секторида, 17,1 фоизи давлат секторида ишлаб чиқарилди. [4].  

Мухтасар қилиб айтганда, мамлакатимизда 1996 йилдан бошлаб, 

иқтисодий ўсиш таъминланиб, унинг суръатлари 2001-2003 йилларда ўртача 4 

фоиздан, 2004-2006 йилларда 7 фоиздан 2007 йилдан буён ўртача 8 фоиздан 

юқори бўлиб келмоқда. 2014 йилда мамлакатимиз ялпи ички маҳсулоти 8,1  

фоизга ўсди, саноат ишлаб чиқариш ҳажми 8,3 фоизга, қишлоқ хўжалиги 6,9 

фоизга, чакана савдо айланмаси ҳажми 14,3 фоизга ошди. 2015 йилнинг биринчи 

ярим йиллигида ялпи ички маҳсулотнинг ўсиши 8,1 фоизни, саноат маҳсулоти 

ишлаб чиқариш ҳажми 8,1 фоиз, қишлоқ хўжалиги 6,5 фоиз, чакана савдо 

айланмаси ҳажми 14,8 фоизга ўсди.  

Мамлакатимиз ЯИМ ўсиш суръатларининг барқарорлигини таъ-минлашда 

иқтисодиётимизда мулкни давлат тасарруфидан ва хусусийлаш-тириш 

жараёнларининг изчил ва самарали олиб борилаётганлигидан далолат беради. 

Бу юқоридаги ижобий ютуқлар бугунги кунда бутун дунёда тан олинган 

“ўзбек модели” деб ном олган жамиятимизни тубдан ислоҳ этиш, 

эркинлаштириш, демократик янги давлат қуриш, уни модернизация қилиш 

бўйича пухта ўйланган тараққиёт йўлимизни натижасидир. 

